
15 -ാം കേരള നിയമസഭ

14 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 747 17-09-2025 - ൽ മറുപടിയ്ക്

സ്കൂളിൽ നടന്ന വൈദ്യുത അപകടം

ചോദ്യം ഉത്തരം

ശ്രീ. സി. ആര്‍. മഹേഷ്
ശ്രീ . കെ . കൃഷ്ണൻകുട്ടി

(വൈദ്യുതി വകുപ്പ് മന്ത്രി)

(എ) തേവലക്കര ഇലക്ട്രിക്കൽ സെക്ഷന്റെ പരിധിയിൽ

വരുന്ന സ്കൂളിൽ നടന്ന വൈദ്യുത

അപകടത്തോടനുബന്ധിച്ച് കെഎസ്ഇബി സേഫ്റ്റി

ഓഫീസർ തയ്യാറാക്കിയ റിപ്പോർട്ടിന്റെ പകർപ്പ്

ലഭ്യമാക്കാമോ; പ്രസ്തുത റിപ്പോർട്ടിൽ എന്തൊക്കെ

വീഴ്ചകളാണ് കണ്ടെത്തിയിട്ടുള്ളത്; ആയതിന്റെ

അടിസ്ഥാനത്തില്‍ ഉത്തരവാദിത്തപ്പെട്ടവര്‍ക്കെതിരെ

എന്തൊക്കെ നടപടികള്‍ സ്വീകരിച്ചു; വ്യക്തമാക്കുമോ;

(എ) റിപ്പോര്‍ട്ടുകളുടെ പകര്‍പ്പുകള്‍ ഉള്ളടക്കം ചെയ്യുന്നു.

ചീഫ് സേഫ്റ്റി കമ്മീഷണറുടെ റിപ്പോര്‍ട്ടില്‍, സ്‍കൂളിലെ

ഷെഡ് വൈദ്യുതി ലൈനുമായി നിയമാനുസൃത

അകലം പാലിക്കാത്ത വിഷയത്തില്‍ സ്‍കൂള്‍

അധികാരികള്‍ക്ക് നോട്ടീസ് നല്‍കിയില്ല എന്ന വീഴ്ച

കണ്ടെത്തുകയും വിശദമായ അന്വേഷണത്തിന്

ശുപാര്‍ശ നല്‍കുകയും ചെയ്തു. തുടര്‍ന്ന് ചെയര്‍മാന്‍

& മാനേജിംഗ് ഡയറക്ടര്‍ മൂന്നു കാര്യങ്ങള്‍ക്കു

വ്യക്തത ആവശ്യപ്പെട്ടു.

1. എന്തുകൊണ്ടാണ് സ്‍കൂള്‍ അധി കാരികളെ

പ്രസ്തുത ലൈനിന്റെ അപകടാവസ്ഥ 15.07.2025-നു
മുമ്പായി അറിയിക്കാത്തത്?

2. അവസാനമായി ഈ സ്ഥലത്ത് പട്രോളിംഗ്

നടന്നത് എന്നാണ്, ആരാണ് ചെയ്തത്?

3. ലൈന്‍ മാറ്റേണ്ടതുണ്ട് എന്ന കാര്യം അസിസ്റ്റന്റ്

എഞ്ചിനീയറുടെ ശ്രദ്ധയില്‍ കൊണ്ട് വന്നത്

ആരാണ്?

ഇതിനെ തുടര്‍ന്ന് കൊല്ലം ഡെപ്യൂട്ടി ചീഫ്

എഞ്ചിനീയര്‍ നല്‍കിയ മറുപടിയില്‍ പ്രസ്തുത

സ്ഥലത്ത് അവസാനം പട്രോളിംഗ് നടത്തിയത് 2025
മാര്‍ച്ചില്‍ ഓവര്‍സീയര്‍ ആയ ശ്രീ.ബിജു ആണെന്നും

പ്രസ്തുത അപകടാവസ്ഥയെക്കുറിച്ച് ലൈന്‍

പട്രോളിംഗ് രജിസ്റ്ററില്‍ ഒന്നും തന്നെ

രേഖപ്പെടുത്തിയിരുന്നില്ല എന്നും അറിയിക്കു

കയുണ്ടായി. മേല്‍ പറഞ്ഞ വസ്തുതകള്‍ വിശദമായി

പരിശോധിച്ച ചെയര്‍മാന്‍ & മാനേജിംഗ്

ഡയറക്ടറുടെ നിര്‍ദ്ദേശ പ്രകാരം സംഭവ സ്ഥലത്ത്

ലൈന്‍ പട്രോളിംഗ് നടത്തിയതായി രേഖപ്പെടു

ത്തിയിട്ടുള്ള തേവലക്കര ഇലക്ട്രിക്കല്‍ സെക്ഷനിലെ

ഓവര്‍സിയര്‍ ആയ ശ്രീ. ബിജു.എസ്സ്-ന്റെ ഭാഗത്തു

1 of 2



നിന്നും വീഴ്ച ഉണ്ടായതിന്റെ അടിസ്ഥാനത്തില്‍

അദ്ദേഹത്തെ 31.07.2025-ലെ ചീഫ് എഞ്ചിനീയര്‍

(എച്ച്.ആര്‍.എം)-ന്റെ ഉത്തരവ് പ്രകാരം സര്‍വീസില്‍

നിന്നും സസ്‍പെന്‍ഡ് ചെയ്തു.

(ബി) മേൽപ്പറഞ്ഞ റിപ്പോർട്ടിലെ കണ്ടെത്തലുകൾക്ക്

വിരുദ്ധമായി ഏതെങ്കിലും ഉദ്യോഗസ്ഥർക്കെതിരെ

വകുപ്പ് നടപടി സ്വീകരിച്ചിട്ടുണ്ടോ; ഉണ്ടെങ്കിൽ

കാരണം വ്യക്തമാക്കുമോ?

(ബി)

ഇല്ല.

സെക്ഷൻ ഓഫീസർ

